
जिसका उत्‍तर 24 नवम्‍बर, 2014 को दिया जाना है ।
.....
गंगा नदी के डॉलफिनों का संरक्षण और पुनर्वास
142.  प्रो. एम.वी. राजीव गौडा :
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) क्‍या मंत्रालय ने हाल के वर्षों में 50 से भी ज्‍यादा बांधों के निर्माण से गंगा नदी के क्षेत्रों में व्‍यापक परिवर्तन जैसे कारकों के साथ-साथ वन-कटाई तथा प्रदूषण के कारण नदी जल की घटती गुणवत्‍ता और मछली पकडने वाली जालों में फंस जाने के कारण गंगा नदी में रहने वाली संकटापन्‍न डॉलफिनों के संरक्षण और पुनर्वास के लिए हाल में कोई कदम उठाया है ;

(2) यदि हां, तो तत्‍संबंधी ब्‍यौरा क्‍या है ;

(3) क्‍या हाल के किसी अध्‍ययन में गंगा में मौजूद ऐसी प्रजातियों की संख्‍या का पता लगाने में सफल रहे हैं ; और 
(4) यदि हां, तो तत्‍संबंधी ब्‍यौरा क्‍या है ?
उत्‍तर
जल संसाधन, नदी विकास और गंगा संरक्षण राज्‍य मंत्री  (प्रो. सांवर लाल जाट)
(क)
जी, हां।
(ख)
एनजीआरबीए के अंतर्गत तैयार ‘डॉलफिन कार्य योजना’ के आधार पर डॉलफिन संरक्षण के विषय में स्‍कूली बच्‍चों और समुदायों को जागरूक करने के लिए 36.5 लाख रू. की लागत से डॉलफिन देखे गए 20 स्‍थानों पर वर्ष 2010-12 के दौरान एक परियोजना शुरू की गयी थी। गंगा नदी बेसिन के किनारे कृषि में रासायनिक खाद के उपयोग, नाइलन तार से बनी जालियों के उपयोग और छोटी मछलियों के शिकार जिसके फलस्‍वरूप गंगा की डॉलफिनों में कमी आती है, से गंगा की डॉलफिनों को होने वाले खतरे से बचने और अन्‍य शिक्षण कार्यकलापों हेतु वर्ष 2014-16 के लिए 128 लाख रूपए की लागत से एक और परियोजना शुरू की गयी है। वर्ष 2014 के दौरान, विभिन्‍न अल्‍प एवं दीर्घकालिक उपायों का पता लगाने के लिए विशेषज्ञों, राज्‍यों आदि के साथ मिलकर डॉ‍लफिन कार्य योजना की समीक्षा की गयी। जलीय जीव-जन्‍तुओं का संरक्षण, नमामि‍ गंगे कार्यक्रम के अंतर्गत निर्धारित कार्यकलापों में से एक है।
(ग) एवं (घ) डॉलफिन कार्य योजना के अनुसार, भारत, नेपाल और बंगलादेश की गंगा-ब्रह्मपुत्र-मेघना और कर्णफूली-सांगू नदी प्रणालियों में गंगा की डॉलफिनों को वितरित किया गया है। सम्‍पूर्ण वितरण सीमा में इनकी अनुमानित कुल संख्‍या 2500 और 3000 है जिसमें से 80% से अधिक भारतीय सीमा क्षेत्र में हैं।
***
